
Идомаи  вохӯриҳо  бо
баҳрагирандагони лоиҳа оид ба
механизми  баррасии  арзу
муроҷиатҳо дар сатҳи маҳал
ИДОМАИ ВОХӮРИҲО БО БАҲРАГИРАНДАГОНИ ЛОИҲА ОИД БА МЕХАНИЗМИ
БАРРАСИИ АРЗУ МУРОҶИАТҲО ДАР САТҲИ МАҲАЛ

Шурӯъ  аз  моҳи  марти  соли  ҷорӣ,  мутахассисони  Муассисаи
давлатии “Рушди соҳибкорӣ дар соҳаи кишоварзӣ” дар якҷоягӣ бо
кормандони Ташкилоти ҷамъиятии “Умедбахш” дар доираи лоиҳаи
“Баланд  бардоштани  устувории  кишоварзӣ”  ҷиҳати  таъмини
шаффофияти фаъолияти лоиҳа ва муносибатҳо бо баҳрагирандагон,
ҷаласаҳои ҷамъиятӣ оид ба механизми баррасии арзу пешниҳодҳоро
дар сатҳи маҳал, ба роҳ монда, баргузории онро тибқи нақша дар
миқёси ҷумҳурӣ давра ба давра амалӣ гардонида истоданд.

Рӯзҳои 9 ва 10-уми апрели соли ҷорӣ мутахассисони масоили
иҷтимоиву экологии лоиҳа дар якҷоягӣ бо кормандони ташкилоти
мазкур  ва  намояндагони  мақомоти  иҷроияи  ҳокимияти  давлатии
шаҳру ноҳияҳо ҷаласаҳои ҷамъиятиро дар ноҳияҳои Ҷайҳун, Н.
Хусрав ва Варзоб баргузор намуданд.

Дар рафти баргузории ҷаласаҳо аз ҷониби мутахассисони масоили
иҷтимоиву экологии муассиса ва кормандони Ташкилоти ҷамъиятии
“Умедбахш” масъалаҳо оид ба шафофияти фаъолияти лоиҳаи “Баланд
бардоштани устувории кишоварзӣ” тартиби баррасии муроҷиатҳои
шаҳрвандон дар доираи лоиҳаи мазкур, тавассути рунамо матраҳ
карда шуд.

Тухмии  хушсифат  кафолати
серҳосилии зироат аст
ТУХМИИ ХУШСИФАТ КАФОЛАТИ СЕРҲОСИЛИИ ЗИРОАТ АСТ

Бо дастгирии Ҳукумати Ҷумҳурии Тоҷикистон ҳамасола Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи  “Баланд  бардоштани  устувории  кишоварзӣ”  якқатор
тухмиҳои  хушсифати  дорои  сертификатро  аз  дохил  ва  хориҷи
кишвар барои баланд бардоштани ҳосилнокии зироатҳои кишоварзӣ
ва рушди соҳаи тухмипарварӣ ба хоҷагиҳои тухмипарвар дастрас
менамояд.

Соли сипаригардида аз ҷониби муассиса дар дораи лоиҳа 500
тонна тухмии хушсифати гандуми гурӯҳи элита аз қабили навъҳои
Тимирязевка — 150 ва Алексеичро аз хориҷи кишвар ворид намуда,
тибқи нақшаи Вазорати кишоварзӣ барои кишти тирамоҳии соли
2024 ва ҳосили соли 2025 дастраси 115 хоҷагиҳои тухмипарварӣ
ҷумҳурӣ карда шуд.

https://aedpmu.tj/tj/2025/04/10/tuhmii-hushsifat-3/

Кишоварзони  мамлакат  (баҳрагирандагони  лоиҳа)  дар  муҳлатҳои
муайянгардида кишти онро сари вақт ба анҷом расонида, айни ҳол
мутахассисони соҳа аз рафти мониторинги хоҷагии тухмипарварии
ҶДММ Л.Муродов мушоҳида намуданд, ки ҳолати нашъунамои он хеле
хуб буда, дар ҳолати риояи дурусти агротехникаи парвариш аз он
ҳосили дилхоҳ ба даст меоранд.

Ҳамчунин  1100  тонна  тухмии  гандуми,  навъи  «Алексеич»,
«Тимирязевка — 150» ва «Гром»-ро ба 5055 хоҷагиҳои ниёзманди
ҷумҳурӣ  пешниҳод  карда  шуд,  ки  тухмии  мазкур  гурӯҳи
реподуксияи якум буда, барои такрористеҳсолкунӣ аз хоҷагиҳои
тухмипарварии ҷумҳурӣ дастрас гардидааст.

Баҳрагирандагони  лоиҳа  боварӣ  доранд,  ки  ҳосилнокии  ин
зироатро нисбат ба соли гузашта ба маротиб афзуда, дар таъмини
бозорҳои дохилӣ саҳмгузор мешаванд.

https://youtu.be/T5_rolJLX-Q

 



Баргузории  семинари  омӯзишии
«Табибони хок»
БАРГУЗОРИИ СЕМИНАРИ ОМӮЗИШИИ «ТАБИБОНИ ХОК»

Бо дастгирии Муассисаи давлатии “Рушди соҳибкорӣ дар соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ” санаи 08 апрели соли ҷорӣ дар толори Институти
хокшиносӣ ва агрохимияи АИКТ семинари омӯзишии “Табибони хок”
бо иштироки мутахассисони соҳаи хокшиносӣ баргузор карда шуд.

Дар кори семинар якқатор олимону мутахассисони соҳаи хокшиносӣ
мушкилотҳои мубрами соҳаро мавриди баррасӣ қарор дода, роҷеъ
ба масъалаҳои мазкур тавассути рунамо баромадҳои пурмуҳтаво
намуданд.

Ҳамчунин  аз  ҷониби  олимони  соҳа  ҷиҳати  баланд  бардоштани
ҳосилноки  хок  ва  самаранок  истифодаи  он  ба  иштирокчиён
тавсияҳои судманди илмӣ пешниҳод намуданд.

Ҳадаф аз баргузории чунин семинарҳои омӯзишӣ ин сари вақт
омода  намудани  мутахассисони  соҳа  дар  ҳалли  мушкилоти
ҷойдошта, истифодаи технологияи муоссир дар рафти фаъолияти
имрӯзаи соҳа, боз ҳам баланд бардоштани ҳосилнокии зироатҳои
кишоварзӣ мебошад.

Дар оянда ҷиҳати иҷрои Қонуни Ҷумҳурии Тоҷикистон дар бораи
ҳифзи хок аз ҷониби лоиҳаи мазкур ин иқдом давра ба давра
амалӣ гардида, барои рушди соҳаи хокшиносӣ мусоидат менамояд.

https://aedpmu.tj/tj/2025/04/10/barguzorii-seminari-omuzishi/

Дастрасии  хоҷагиҳои
тухмипарвар  бо  тухмии
хушсифати пахта
ДАСТРАСИИ ХОҶАГИҲОИ ТУХМИПАРВАР БО ТУХМИИ ХУШСИФАТИ ПАХТА

Бо дастгирии Ҳукумати Ҷумҳурии Тоҷикистон Муассисаи давлатии
«Рушди  соҳибкорӣ  дар  соҳаи  кишоварзӣ»  дар  доираи  лоиҳаи
«Баланд  бардоштани  устувории  кишоварзӣ»  соли  ҷорӣ  пеш  аз
муҳлати  кишт  150  тонна  тухмии  хушсифати  дорои  сертификати
гурӯҳи  элитаро  аз  кишвари  Туркия  вирид  намуда,  сари  вақт
дастраси хоҷагиҳи тухмипарвар ва ниёзманди кишвар гардонид.

Кишоварзон аз таҷрибаҳои солҳои қаблӣ медонад, ки тухмиҳои
воридгардида серҳосил ва ба шароити иқлими Тоҷикистон мутобиқ
буда, дар ҳолати риояи агротехникаи парвариш онҳо метавонанд
аз он ҳосили баланд ба даст биёранд.

Айни ҳол кишоварзон (баҳрагирандагони лоиҳа) дар сар то сари

https://aedpmu.tj/tj/2025/04/09/dastrasii-hojagiho-2/

кишвар кишти зери пилёнкаи тухмии мазкурро оғоз намуда, азм
доранд, ки дар рӯзҳои наздик онро ба анҷом расонанд.

https://youtu.be/2py-vHINjmM

 

Рафти  корҳои  саҳроӣ  дар
вилояти Хатлон
РАФТИ КОРҲОИ САҲРОӢ ДАР ВИЛОЯТИ ХАТЛОН

Имрӯзҳо  кулли  кишоварзони  мамлакат  аз  боду  ҳавои  мусоиди
баҳорӣ  самаранок  истифода  намуда,  дастаҷамъона  ба  корҳои
саҳрои камари ҳиммат бастаанд.

Мутахассисони минтақавии Муассисаи давлатии “Рушди соҳибкорӣ
дар  соҳаи  кишоварзӣ”  дар  доираи  лоиҳаи  “Баланд  бардоштани
устувории  кишоварзӣ”  аз  рафти  корҳои  соҳроии  хоҷагиҳои
тухмипарвар ва ниёзманди вилоят (баҳрагирандагони лоиҳа) дидан
намуда, аз корҳои онҳо шинос шуданд.

https://aedpmu.tj/tj/2025/04/08/rafti-korhoi-sahroi-2/

Қобили зикр аст, ки соли сипаригардида аз ҷониби лоиҳа дар
майдони 977 га хоҷагиҳои тухмипарварӣ вилоят, дар майдони 374
га секторҳои хусусӣ, инчунин дар майдони 30 га муассисаҳои
илмию таҷрибавӣ ва стансияҳои навъсанҷӣ тухмии гандуми навъи
«Алексеич» ва «Тимирязевка-150» -ро дастрас намуда кишт карда
буданд.

Айни ҳол майдонҳои гандумзор нисбат ба соли гузашта нашъу
намои хуб дошта, кишоварзон аз ҳавои мусоид самаранок истифода
намуда, агротехникаи парвариши зироати гандумро хуб ба роҳ
монда, ҳама дастаҷамъона майдонҳоро аз алафҳои бегона тоза
карда  корҳои  агротехникиро,  (ғизодиҳӣ,  обмонӣ  ва  чораҳои
муҳофизатӣ) сари вақт ба анҷом расонида истодаанд.

Дар рафти сафари корӣ мутахассисони муассиса барои боз ҳам
баланд бардоштани ҳосилнокии зироатҳои кишоварзӣ, риояи корҳои
агротехникӣ,  тибқи  меъёр  истифодабарии  заҳрдоруҳо  ба
кишоварзон  тавсияҳои  судманди  илмӣ  пешниҳод  намуданд.

 



Рафти  корҳои  саҳроӣ  дар
в.Суғд
Рафти корҳои саҳроӣ дар в.Суғд

Мутахассисони минтақавии Муассисаи давлатии “Рушди соҳибкорӣ
дар  соҳаи  кишоварзӣ”  дар  доираи  лоиҳаи  “Баланд  бардоштани
устувории  кишоварзӣ”  аз  рафти  корҳои  соҳроии  хоҷагиҳои
тухмипарвар ва ниёзманди вилоят (баҳрагирандагони лоиҳа) дидан
намуданд.

Сараввал  аз  хоҷагиҳои  тухмипарвари  вилоят,  ки  соли
сипаригардида аз ҷониби лоиҳа дар майдони 621 гектар тухмии
гандуми  навъи  «Алексеич  2»,  «Тимирязевка-150»  ва  хоҷагиҳои
осебпазир дар майдони 1100 гектар гандуми навъи «Гром» дастрас
ва кишт гардида буд дидан намуданд.

Айни ҳол майдонҳои гандумзор нисбат ба соли гузашта нашъу
намои хуб дошта, кишоварзон аз ҳавои мусоид самаранок истифода
намуда, агротехникаи парвариши зироати гандумро хуб ба роҳ
монда, ҳама дастаҷамъона майдонҳоро аз алафҳои бегона тоза,
ғизодиҳӣ, обмонӣ ва чораҳои муҳофизатиро сари вақт ба анҷом
расонида истодаанд.

Ҳамчунин  аз  хоҷагиҳои  ниёзманди  вилоят  (баҳрагирандагони
лоиҳа),  ки  дар  майдони  176  гектар  тухмии  картошкаи  навъи
«Аризона» кишт шуда буд аз рафти корҳои саҳроии онҳо низ дидан
намудем,  ки  ҳама  дастаҷамъона  ба  коркарди  байни  қатори
картошка банд буданд.

Дар рафти сафари корӣ мутахассисони муассиса барои боз ҳам
баланд бардоштани ҳосилнокии зироатҳои кишоварзӣ, риояи корҳои
бехатарӣ,  риояи  меъёр  дар  вақти  истифодабарии  заҳрдоруҳо,
тибқи талоботҳои экологиву иҷтимоии Бонки ҷаҳонӣ ба кишоварзон

https://aedpmu.tj/tj/2025/04/01/rafti-korhoi-sahroi-dar-v-sugd/

тавсияҳои судманди илмӣ пешниҳод намуданд.

Имрӯзҳо  корҳои  саҳроӣ  дар  вилоят  бо  маром  идома  дошта,
кишоварзон аз ҳавои ҳаррӯзаи мусоиди офтобӣ самаранок истифода
намуда, ҳама саргарми корҳои саҳроӣ ҳастанд.

 

Табрикоти директори МД “Рушди
соҳибкорӣ  дар  соҳаи

https://aedpmu.tj/tj/2025/03/20/tabrikoti-direktori-md-rushdi-so%d2%b3ibkor%d3%a3-dar-so%d2%b3ai-kishovarz%d3%a3-bahshida-ba-navr%d3%afzi-olamafr%d3%afz/

кишоварзӣ» бахшида ба Наврӯзи
оламафрӯз!
Табрикоти директори Муассисаи давлатии “Рушди соҳибкорӣ дар
соҳаи кишоварзӣ» муҳтарам Далер Саторӣ Абдумансур бахшида ба
Наврӯзи оламафрӯз!

Бо умеду орзуҳои нек ва беҳтарин таманниёт фарорасии ҷашни
фархундаи  Наврӯзи  оламафрӯзро  ба  ҳамаи  Шумо  ҳамдиёрони
гиромиқадр самимона табрику муборакбод гуфта, бароятон дар ин
рӯзҳои  пурфараҳи  баҳорӣ  шодию  нишоти  наврӯзӣ,  саодатмандию
сарбаландӣ ва комёбиҳои шоёни меҳнатиро хоҳонам.

Боиси ифтихори беандоза аст, ки бо ибтикори Асосгузори сулҳу
Ваҳдати миллӣ, Пешвои миллат, Президенти Ҷумҳурии Тоҷикистон
муҳтарам Эмомалӣ Раҳмон ҷашни Наврӯзӣ аҷдодӣ умри дубора ва
мақоми  ҷаҳонӣ  гирифта,  таъриху  арзишҳои  миллии  моро  ба
ҷаҳониён боз ҳам бештар муаррифӣ намуд.

Наврӯз ҳамчун қадимтарин ва зеботарин ҷашн ба ҳисоб рафта,
табиат ва инсон аз он нерӯи тоза пайдо карда, дилу дидаҳо ба
ҳам меоянд, некиву накӯкорӣ, амалҳои хайру савоб, рисолати
фарҳангу  маърифат  ва  ниҳоят  ваҳдату  ҳамгироӣ  дастболо
мегардад.

Фазилати дигари ин ҷашни бузург ҳамдиливу сарҷамъии аҳли ҷомеа
ва хушҳоливу хурсандии хурду бузург мебошад. Аз ин лиҳоз, мову
Шумо низ орзу менамоем, ки Наврӯзи оламафрӯз ҳамасола бо ранги
сабзи худ чун дар фазои сулҳу оромӣ, ваҳдату якдилӣ ва бо
беҳтарин фазилатҳои неки инсонӣ пиндору гуфтору рафтори нек
моро ба сӯйи рӯзгори орому осуда, сулҳу субот ва ободии Ватани
азизамон раҳнамун созад.

Наврӯз ҷашнест, ки дилҳоро ба илҳому офарандагӣ, созандагиву
бунёдкорӣ  ҳидоят  менамояд.  Ин  ҷашни  бузург  чун  дафтари
дурахшони иқболи мо ба тамоми аҳли башар муаррифӣ гашт ва чун
ҷашни  умумибашарӣ,  ҷашни  ваҳдату  ҳамбастагии  инсоният

пазируфта  шуд.

Бигзор  Наврӯз  бо  манзалати  ҷаҳониаш,  бо  русуми  аҷдодиаш,
қалбҳои пурнур, шаҳомати бахтро фаровон, ранҷуриҳоро сарнагун
ва шукуфтанҳои мақсудро бароятон мушарраф гардида, дар хотираи
ҷомеаи  ҷаҳонӣ  ҳамчун  намунаи  хиради  бузурги  гузаштагони
некноми  мо  ва  чун  зеботарин  ҷашни  башарӣ  то  ҷовидон  боқӣ
монад.

Бори дигар қадами хуҷастаи Наврӯзро бароятон шодбош гуфта,
таманно  дорам,  ки  чеҳраи  Шумо  чун  гулҳои  наврӯзӣ  хандону
шукуфон, қалбатон чун офтоби оламорои Наврӯз поку беолоиш,
табъатон чун насими наврӯзӣ хурсанди бахш ва дастархонатон чун
хони наврӯзӣ пурнеъмату пуранво башад.

Бахту  саодати  наврӯзӣ,  фараҳу  шодӣ,  иқболи  баланд  ва
тансиҳативу  рӯзгори  осуда  ҳамеша  насибатон  гардад.

Ҳар рӯзатон Наврӯз бод,
Наврӯзатон фирӯз бод.

Таҷлили  «Наврӯзи  оламафрӯз»
дар МД «Рушди соҳибкорӣ дар
соҳаи кишоварзӣ»
Таҷлили  «Наврӯзи  оламафрӯз»  дар  Муассисаи  давлатии  «Рушди
соҳибкорӣ дар соҳаи кишоварзӣ»

Ба ифтихори Наврӯзи хуҷастапай санаи 20.03.2025 дар Муассисаи
давлатии «Рушди соҳибкорӣ дар соҳаи кишоварзӣ» бо иштироки
кулли кормандон ҷамъомади тантанавӣ баргузор гардид.

Ҷамъомади  тантанавиро  директори  муассиса  Далер  Саторӣ

Абдумансур ҳусни оғоз бахшида, ба ифтихори «Наврӯзи оламафрӯз»
аҳли кормандонро дар ин рӯзҳои пурфараҳи баҳорӣ шодию нишоти
наврӯзӣ, саодатмандию сарбаландӣ ва комёбиҳои шоёни меҳнатиро
таманно намуданд.

Ҳамчунин  иброз  доштанд;  ки  Наврӯз  ҳамчун  қадимтарин  ва
зеботарин ҷашн ба ҳисоб рафта, табиат ва инсон аз он нерӯи
тоза пайдо карда, дилу дидаҳо ба ҳам меоянд, некиву накӯкорӣ,
амалҳои  хайру  савоб,  рисолати  фарҳангу  маърифат  ва  ниҳоят
ваҳдату ҳамгироӣ дастболо мегардад.

Боиси ифтихори беандоза аст, ки бо ибтикори Асосгузори сулҳу
ваҳдати миллӣ, Пешвои миллат, Президенти Ҷумҳурии Тоҷикистон
муҳтарам Эмомалӣ Раҳмон ҷашни Наврӯзи аҷдодӣ умри дубора ва
мақоми  ҷаҳони  гирифта,  таъриху  арзишҳои  миллии  моро  ба
ҷаҳониён боз ҳам бештар муаррифӣ намуд.

Наврӯз ҷашнест, ки дилҳоро ба илҳому офарандагӣ, созандагиву
бунёдкорӣ ҳидоят менамояд. Наврӯз чун дафтари дурахшони иқболи
мо ба тамоми аҳли башар муаррифӣ гашта, чун ҷашни умумибашарӣ
ва ҷашни ваҳдату ҳамбастагии инсоният пазируфта шуд.

Бигзор  Наврӯз  бо  манзалати  ҷаҳониаш,  бо  русуми  аҷдодиаш,
қалбҳои пурнур, шаҳомати бахтро фаровон, ранҷуриҳоро сарнагун
ва  шукуфтанҳои  мақсудро  бароятон  мушарраф  гардонида,  дар
хотираи  ҷомеаи  ҷаҳонӣ  ҳамчун  намунаи  хиради  бузурги
гузаштагони  некноми  мо  ва  чун  зеботарин  ҷашни  башарӣ  то
ҷовидон боқӣ монад.

Сипас  оид  ба  «Наврӯз  ва  иқдомҳои  созандаи  он  дар  роҳи
ҷаҳонишавӣ»  кормандони  муассиса  баромадҳои  пурмуҳтаво
намуданд.

Дар интиҳои чорабинӣ филми мустанаде, ки таҷассумгари ҷашни
Наврӯзи оламафрӯз буд пешкаши иштирокчиён гардонида шуд.



 


